SOALAN NO: 39

PARLIMEN MALAYSIA
PEMBERITAHU PERTANYAAN DEWAN RAKYAT

PERTANYAAN : LISAN

DARIPADA : Tuan Haji Mohd Fasiah bin Haji Mohd Fakeh
[Sabak Bernam]

TARIKH : 13 NOVEMBER 2014 (KHAMIS)

SOALAN : Tuan Haji Mohd Fasiah bin Haji Mohd Fakeh minta

MENTERI PERTANIAN DAN INDUSTRI ASAS TANI
menyatakan bilangan pasar tani anjuran FAMA yang
telah diwujudkan di seluruh negara mengikut negeri
dan nyatakan jumlah jualan yang dapat dikutip
perniaga-perniaga pasar tani ini sepanjang tahun 2013
dan 2014 serta sejauh manakah sasaran untuk
mewujudkan 1000 pasar tani FAMA dapat diwujudkan.

JAWAPAN

Tuan Yang Dipertua, _
Sehingga Disember 2013, sebanyak 517 buah pasar tani telah
dibangunkan dengan pecahan mengikut negeri adalah seperti berikut:

(i) Perlis - 18 buah

(i) Kedah - 26 buah

(iii) Pulau Pinang - 16 buah



(iv) Perak - 33 buah

(v) Selangor - 64 buah
(vi) Negeri Sembilan - 44 buah
(vii) Melaka - 31 buah
(viii) Johor - 70 buah
(ix) Kelantan - 32 buah
(x) Pahang - 48 buah
(xi) Terengganu — 22 buah
(xii) Sabah - 39 buah
(xiii) Sarawak - 58 buah
(xiv) Wilayah Persekutuan — 16 buah

Nilai jualan yang telah dikutip sepanjang tahun 2013 adalah sebanyak
RM669 juta.

Manakala bagi tahun 2014, sasaran adalah sebanyak 60 buah pasar tani
baru dan sehingga kini sebanyak 36 buah pasar tani baru telah
dibangunkan. Oleh itu, sehingga bulan September 2014, sebanyak 553
buah pasar tani telah dibangunkan dengan penglibatan seramai 24,979
usahawan di seluruh negara serta kutipan nilai jualan sebanyak RM558
juta.

FAMA juga telah mensasarkan untuk membangunkan 1000 pasar tani
menjelang tahun 2020. Walau bagaimanapun, pembangunan pasar tani
adalah tertakluk kepada kerjasama dan kelulusan tapak oleh Pihak
Berkuasa Tempatan dan peruntukan mencukupi daripada Kementerian

Kewangan.



